
	
		
		
		
			
				
					
					
    



					
		
				
					

					Beranda
				
			
	
				
					

					Sembarang
				
			


		
				
					

					Masuk log
				
			


		
				
					

					Pengaturan
				
			


		
				
					

					Menyumbang
				
			


		
				
					
					Tentang Wikisumber
				
			
	
				
					
					Penyangkalan
				
			





					
				
				
					
						[image: Wikisumber]


						
					
				

					
				
					
					
				

				
	    
Cari
	


		
					
				
			

		
		
			
			

			

			
			
				
					Halaman:Pembalesan Kedji.pdf/14

					

				

				
		
				
				    
Bahasa
				
		
	
				
				    
Pantau
				
		
	
				
				    
Sunting
				
		




				

			

			
				Halaman ini tervalidasi



— 14 —







lang samangetnja Kek-soen. Laloe ia ini melekin matanja, sabelon itoe prampoean toewa kaloear kombali dari itoe kamar.

„Eh, getap amat tidoernja ! Saia malaenken bitjara dengen soeara plahan sekali, ampir seperti berbisik.“

„Goea tida poeles; tjoema badan rasanja lesoe sekali. Sadari tadi goea malaenken lajap-lajap sadja.“

„Ada-ada sadja, tida poeles lah boleh mengorok.

O, barangkali begitoelah jang orang namaken tidoer ditoenggoeken samanget. Saia taoe, baba poenja hati tida bisa lepas pikirin soeatoe perkara.“

„Loe ini toewa bangka tida goenanja. Dari boelanan jang liwat goea soeda kasi taoe, tapi loe ini tida bisa atoer, sampe kasi ini hari ia kawin sama laen orang. Kaloe goea taoe lebi doeloe jang loe begitoe tida goenanja, tentoe djoega goea soeda soeroe orang laen."

„Ai, lagi-lagi baba maoe tempoeken pada saia. Apa saia teledor, boleh djoega, tapi ini tida tempo lagi saia lantas moelahi pasang koeda-koeda. Saia pergi serep-serepin di sana-sini, tapi koetika itoe djoega ia soeda dilamar. Begitoe djoega saia bengalin pergi ka roemahnja njonja Seng-tjin boeat liat glagatnja. Saia pasang-pasang perkatahan, tapi saia poenja pantjing tida dimakan, sebab njonja Seng-tjin tida kerdjaken laen dari tergirang-girang jang anaknja bakal bisa dapet laki saorang

